
 Nuuk, 12. december 2018 

Meeqqat ikiortigimit sumiiffigisami inuiaqatigiit 

qutsavigineqarput 

Sapaat ulloq 9. december ilaqutariit inuuniarnnerminnik ajornartorsioqqajaasut 
juullisiortippagut. Peqataasut amerlaqaat annertuumillu illoqarfimmi 
inuussutissarsiornermik ingerlataqartut ikiuulluarput.  

Decemberip aallartinnerani peqataasussat naatsorsorneqarmata, paasinarsivoq, juullerpalaar-
titsinissami aatsaat taamak amerlatigisunik peqataasoqarniartoq. Inuimmi 80-init amerlanerusut 
peqataajumallutik nalunaarsimapput, aaqqissuussarlu Nuummi ilaqutariinnut inuuniarnerminni 
ajornartorsioqqajaasunut meeqqanullu angerlarsimaffimmi avataanut inissinneqarsimasunut 
ilaqutarisaannullu sammitinneqarpoq, ingerlanniakkallu tunngavigivaa ”Meeqqat tamarmik 
angerlarsimaffeqarsinnaatitaapput”-mik taallugu ingerlanneqartoq.    

Peqataasorpassuaqarnera peqqutigalugu juullerpalaartitsinissaq ininut annerusunut 
inissinniartariaqalersimavoq, qujanartumillu Royal Arctic Line ikiuipallappoq, umiarsualivitoqqami 
kantiina pisussamut atukkiullugu. Qujanarujussuaq.  

Qiortaaqatigiiinneq nereqatigiinnerlu 
Nerineq pitinnagu qiortaaqatigiittoqarpoq, peqataasullu qiortaallutillu, nipititeralutillu juullumit 
pinnersaatissanik ulappupput, nerilertinnani nivinngaassorneqartunik. Qiortaanermi atortussat, 
qiuutit, limit qiortagassallu Grønlands Kontorforsyning-imit tunissutigineqarput.   

Qiortaaneq naammassimmat peqataasut puuluki siatartupput, naatsialerlugu, rødkålilerlugu 
miseqqerlugulu. Nerisassat Pisiffik-up tunisssutigai iggassippullu illoqarfimmi Meeqqat Ikiortigit-mi 
immineq kajumissutsiminnik sulisut siulersuisuunernilu ilaasortat. Taakku 
juullerpallaartitsilernissaq akunnerpassuarnik sioqqullugu ulappupput, siatsillutik, iffiorlutik, 
naatsiianik qalipaajaallutik allatullu ulappullutik.  

Juullip Inua alakkaappoq 
Nerinneq naammassimmat qittattoqalaarlunilu risalamandemik kinguleqqiummik 
mamarsaattoqarpoq. Juullip Inua immineq takuppoq poorsuaq tunissutissanik qammittoq 
nammallugu. Meeqqallu nalliuttorsioqatigiinnermi peqataasut tamarmik tunissutisipput.  

Meeqqallu isaat nuannaarnermik qillalaalersarput tunissutisiassaminnik pinngussanik 
aalleqquneqarlutik taaneqaraangamik.   



Tunissutit STARK aamma Brugseni Nuuk-mit tunissutaapput, taamallu ilisumik meeqqat 
peqataasut 52-iusut tamarmik angerlaassassaminnik tunissutissarsitinneqarlutik.   

Naggataatigut meeqqat tamarmik mamakujuttussarsitinneqarput - Kop & Kande/NICE aamma 
Pisiffik Nuuk-mit tunissutaasunik.   

Qujanarujussuaq, aamma ikiuunnissinnut 
Meeqqat Ikiortigit aammallu Nuummi immikkoortortaqarfik Nuummi niuertunut allatullu 
inuussutissarsiornermik ingerlataqartunut qujangaarpoq, taakkumi meeqqat ilaqutaasullu 
nuannersorsuarmik misigisaqartimmatigit. Qujanarujussuaq!  

